
ӘОЖ 82-311.2 

ОРЫС ИМПЕРАЛИСТІК САЯСАТЫНЫҢ Ж.АЙМАУЫТҦЛЫНЫҢ «АҚБІЛЕК» 

РОМАНЫНДАҒЫ КӚРІНІСІ 

 

Тоқтар Гҥлбану Мҧхитқызы 

Gulbanu_zhan@mail.ru 

Л.Н. Гумилев атындағы ЕҦУ Филология факултеті, Қазақ тілі және әдебиеті мамандығының 

1- курс магистранты, Астана, Қазақстан 

Ғылыми жетекшісі – А.Ә.Ҥсен 

 

«Әдебиеттің алтын ғасыры» ХХ ғасырда қазақтың сӛз ӛнері қарқынды дамыды. 

Орыстың боданында жҥріп, еркін ой айтуға шектеу қойса да, тоңы жібімеген, мҧзы ерімеген 

қараңғы жерге жарық шамын жаққан арыстарымыз аянбай тер тӛкті. Сол арыстардың ішінде 

халықты білім жолына шақырып ояту ҥшін  Ахмет маса болып ызыңдаса, Міржақып қазаққа 

«Оян, қазақ» деп ҥн қатса, Жҥсіпбек қазақ қыздарының ӛз теңіне қосылып, бақытты ғҧмыр 

кешуін армандады. Әйел теңсіздігі тақырыбына қалам тартпаған жазушы кемде кем. Әсіресе 

Жҥсіпбек Аймауытҧлының «Ақбілегі» негізгі кейіпкердің ӛмір жолынан, уақыт сыры мен 

тағдыр сыйынан сол кезеңнің қоғамдық-әлеуметтік жағдаяттары, қыр елінің тҧрмыс-

дәстҥрлері, тәрбие-тағылымдары терең танылады. 

 «Ақбілек» романы қазақ қызының басынан ӛткен шынайы оқиға. Оқиға кҥнделікті 

қазақ ӛмірі, Ҧлы Қазан тӛңкерісінен кейінгі ауыл тіршілігі, орыстардың, яғни ақ 

гвардияшылардың қазақ ауылдарына жасаған шабуылы турасында баяндалады. Бҧл шығарма 

кейінгі қазақ қыздарына ҥлгі болып, қазақ қыздарының білім алып, биікке ӛрлеуіне, алдына 

мақсат қойып, сол мақсатқа жету ҥшін ештеңеден тайынбауға, тағдырдың ауыр сындарынан 

сҥрінбей ӛтуге бағыттайды.   

 Шығарманың әлеуметтік маңызы, сол кезеңдегі қазақ ауылының жай-кҥйі, қоғамдағы 

жаңарулар туралы суреттеледі. Орыстардың қазақ ауылдарын барымталап, қыз-

келіншектерге зәбір кӛрсетіп, жуаны зорлық кӛрсетіп, момыны қорлық кӛрген. Онсызда 

қазақ орыстардан, әсіресе әскер атаулыдан ӛлердей қорқатын. Қазақтың мҧндай әлсіздігін 

біліп, орыс қазақтың басына әңгір таяғын ойнатты. Қазақты надан, сауатсыз деп бір 

шақпаққа бір жылқысын сатып алатын. Момын қазақ оған да кӛнетін. Алайда қазақтың қара 

кӛз қыздарын ӛздерінің ойыншығына айналдырғанда, оларды қҧтқаруға ешбірінің дәрмені 

жетпеп еді. Әсіресе, шығармада айтылатын «сол ӛңірде орыстан сау қалған әйел бар ма 

екен?» дегендегі (244 бет) Ақбілектің ҥйіне оралуы кезіндегі кӛрші-қолаңдары, ағайын-

жҧрттары жиналып, орыстан келген қыз қандай болады деп кӛруге қҧмартуының ӛзі  

Ақбілекті кӛруге қҧмартқан Бозінгеннің (Мҧсабайдың әйелі) таңсыққойлығын шеней 

отырған Жҥсіпбек: «орыстар ӛз ауылына да келген, қыз, қатындар тау-тасқа тығылған, ӛзі де 

ҥш солдаттың қолына тҥсіп қап, бҧйырғанын кӛрген. Сонда да қатын шіркіннің 

таңсыққойлығы басылған ба!» - деп жазады (197-бет) 

 Ақбілек трагедиясы – халықтың трагедиясы. Қазақ қызын мәпелеп, аялап ӛсірген. 

Сӛйткен қызының кәпірлерге қорлануы сҥйекке таңба болып, ата-анаға ғана емес, бҥкіл 

ауылға ауыртпалығын тигізді. Тҧмсықтыға шоқтырмай, қанаттыға қақтырмай алақанына 

салып отырған қызын орыстар алып қашып, соңынан артынан алас ҧрып, қызын қҧтқарамын 

деген анасын мерт қылып, Ақбілекті орыс офицері ӛзіне әйел етеді. Серік Қирабаев: «Оның 

ҥстіне орысты кәпір деп қарайтын ҧғым бар. Ел тҥсінігінде кәпір атаулының бәрі жау, 

онымен араласқан, шатасқан елдің бәрі – жат, діннен безген харам». Серік Қирабаев 

айтқандай қазақ ҥшін кәпірлер ӛзін ғана ойлайтын ӛзімшіл, ар-ҧяттан жҧрдай пасықтар. 

Қазақ қызы әрқашан ары мен абыройын бірінші орынға қойған. Ер жігіттер орыстың 

қыздары оқыған, пысық болып келеді деп ҥйленген, ал қазақ қызы орыстардың қолынан 

ҧстамақ тҥгілі, олардан жиіркенген. «Ақбілекте» рушылдық-феодалдық ортада жікшілдік 

тартыстардың қҧрбанына айналған (Мҧқаштың Ақбілекті орыстарға шығарып беруі), сӛйтіп 

жау қолында мазақ болған, одан ел бетіне қарай алмайтын «қарабет» болып оралған қазақ 

қызының жаңа заман тҧсында оқып, ӛз бақытын табуы, қатардағы тең азамат болуы кӛркем 

баяндалады (С.Қирабаев) 

Ақбілектің ауылдың етекбастылығынан, алып қашпа ӛсек-аяңынан қҧтылып, қаладан 

бақытын табуы – совет ӛкіметі саясатының жемісі. Ол – білім алып, қатарға қосылған 

алғашқы қазақ әйелдерінің ӛкілі.     

«Сорлы Ақбілек! Сен жыламай, кім жыласын! Ар-ҧятың тӛгілді, адамшылығың 

жойылды. Жас нәуетек жҥрегің соқпай жатып ӛрт болды. Шамшырақтай жас жаның жанбай 

жатып жоқ болды. Жыла, жасың бҧла! Жасыңмен қайғы жуылсын! Жасынан теңіз жиылсын! 

Теңізді дауыл толқынтсын! Қҧтырсын толқын, туласын! Зарлатқан сені мҧндарлар 

тҧншықсын. – Суың да улансын! Қатын-қызы тҧл болып, сендей болып шуласын!» (202-203 

беттер)  

Қыз абыройы – отбасының, елдің болашағы, босағаның беріктігі. Қазақ халқы 

«Қыздың жолы жіңішке» деп, оның абыройын сақтауын қатаң қадағалап отырған. Қыздың 

абыройы оның ақыл-парасатына, инабаттылығына, махаббатты жоғары бағалауына, 

ӛнерпаздығына, білімдарлығына байланысты. Кӛбінесе қыз баланың тәрбиесіне ана жауапты. 

Анасын ардақтай білмеген қыз, ӛз абыройын да сақтай алмайды. Ӛз намысын қорғаған қыз 

есер жігітке кіріптар болмайды, есті жігітке ес қосады. Қыз абыройлы болу ҥшін оның мінез-

қҧлқы ибалы, иманды болуы керек. Ел намысына, қыз абыройына сәйкес тәрбиелеу 

баршамыздың міндетіміз. Қазақ – қыз баласын  ерекше қҧрметпен қарап, ибалылыққа, 

имандылыққа баулыған. «Қызға қырық ҥйден тиым» деген де оны болашақ отбасылық 

ӛмірге адал болуға тәрбиелеудің жолы. Міне, осының бәрін ескере отырып, Жҥсіпбек  қыз 

намысын халықтың қалай қорғағанын, қыз балаға тән ар-ҧятты аяққа баспауға, адалдыққа 

ҥйреткенін атап кӛрсетеді.  

Мҧның бҥгінгі кҥн ҥшін айрықша маңызы бар. Болашағын, бақытын аз ойлайтын, ар-

ҧятын кез-келген жерге шашып-тӛгіп жҥретін бҥгінгі қыздарға қазақтың әдет-ғҧрып 

заңдарының ҥлгілі жақтарын ӛнеге ету әбден қажет.  Қыз намысының тапталуы Ақбілектің 

ауылдағы ӛмірінде ылғи алдыңғы орында тҧрады.  

«Ақбілек» шығармасында негізгі кейіпкер Ақбілектің ӛзі болғанымен, ол жалғыз емес. 

Жазушы оның ӛскен, әрқилы ӛмір кешкен ортасын, қарым-қатынастағы адамдарды суреттеу 

арқылы заман шындығын жан-жақты шынайы бейнелейді. Мҧнда шығарманың басында 

Ақбілекті алып қашуынан бастап ғашық болған және шығарманың соңында Ақбілек пен 

Балташтың неке қиюы кезінде кездесетін қара мҧрт орыс офицері де негізгі кейіпкер десек те 

болады. Жазушы оның аты-жӛнін айтып, тҥсін тҥстеп жатпайды. Ӛзінің айтуынша, ол – 

Тамбов губерниясындағы бір помещиктің кіші баласы, патшашыл Ресейдің тағдырын жан 

сала қорғаушылардың бірі. Тағдырдың тығырығына тірелген адамның ойында ӛмірден 

тҥңілу, сол ҥшін ызаланып, айналасының бәрінен ӛш алу, кектену бар. «Адамның тыпырлап 

ӛлгені бізге тауықтың ӛлгенімен бір есеп. Кӛңілімізге солай орнағаннан ба, ӛлімді кӛп кӛріп, 

етіміз ӛліп икеткендіктен бе, кім білсін! Шынында, ӛмір деген, ӛлім деген немене? Адам 

ӛлмек ҥшін туған. Бҥгін ӛлдік не, ертең ӛлдік не? Ӛмір – қабақтың қаққаны. Ендеше аз кҥн 

тіршілікте ӛмірде қандай қызық, қандай ләззат болсын, алып қалу керек. Ӛлген соң тҥк те 

жоқ» - дейді ол (155-бет). Осы ойын іске асыру ҥшін қыз алып қашады.  

Қазақ халқы жӛніндегі орыс офицерінің ҧғымы патшаның отаршылдық саясатымен 

ҥндес. Қазақты ол надан, тағы аңмен тең кӛреді. Оны ӛз алдына ел қып ҧстауды емес, 

қорқытып, бағынышты қып ҧстауды, малын, ӛлі бҧйымын пайдалануды ғана ойлайды. Оның 

ойынша, надан, тағы елдің байлығын Ресей болмаса, басқа біреу пайдаланады, одан да 

қызығын біз кӛруге тиіспіз. Орысқа жер алдың деп ӛкпелеме. Бос жерді не қыласың? Жер 

бәрімізге де жетеді. (Ж.Аймауытҧлы «Ақбілек») 

Офицер қазаққа сенбейді. Қазақтан әскер алмағанын дҧрыс кӛреді. Қолына қару 

берсе, ол орыс жҧртына жау болып кетуі мҥмкін. Баяғыда орысты татарлар билегенде, 

қазақтар да солардың қҧрамында болған. Қандай қорлық кӛрсеткен еді?  Ендеше, оларға 

бҥгін не қылса да айып емес.  

Кекшіл, ашынған, иесіз тауда ерігіп жатқан ақ офицерінің қазақ қыздарына кӛз тігуі 

де халықты басынуынан туады. «Әйелсіз кҥн кӛре алмайтын, махаббаттың қадірін білетін, 

сезімі жетілген біз ӛнерлі, білімді шаруаның ҧлдарымыз... Қазақтың қара кӛздерінің сиқырлы 

кҥші Еуропа әйелінен кем емес. Әнтек тәрбиеленіп, қылымсуды, еркекке жағынуды  

ҥйренбегені болмаса. Қазақ надан болған соң орыстан жатырқайды, жиренеді, қазақ қызы 

орыс жігітін сҥймейді. Бізге ӛз сҥйгеніміз де жетеді, бізге әйел керек», - дейді ол. 

(Ж.Аймауытҧлы «Ақбілек») 

Ақбілекті алып қашқан ақ офицерінің жергілікті халық туралы ойы мен жалпы 

жағдайын осылай ӛз сыры арқылы айтқызған жазушы олардың кейінгі ӛмірін Ақбілектің 

тҧтқындағы кҥйімен байланыстыра суреттейді. Ол сурет, негізінен, Ақбілектің кӛзімен 

жасалады. Орыс тілін тҥсінбейтін ауыл қызы олардың аты-жӛнін де білмейді, тҥріне қарап 

тҥстейді, ойларын, істерін, сырт пішіндеріне қарап жобалайды. Қуғын таянып, қашатын 

мезгіл туғанда ол қыздың бірге кетуін қалайды. Бірақ Ақбілектің еруге қҧлықсыздығын 

кӛргенде оны атып кетуді де ойлайды. Бҧл – Ақбіекті жек кӛргендіктен емес, басқаға 

қимағандықтан. Ақбілек оны ӛзінше жориды. «Орысқа сенім жоқ екен ғой! Әнеугіден бері 

ерлі-байлы кісідей болып жҥріп, кетер кҥні ӛлтіріп кетем дегені неткен ӛзімшілдік, неткен 

тас бауырлық, неткен қан ішерлік! Орыс шіркін ӛзім ғана ӛмір сҥрсем екен дейді екен-ау! 

Ӛзгені жан екен десейші! Аяу деген болсайшы!» (178-б) – деп ойлайды. 

Бҧл айтылғандардан «Ақбілек» романындағы орыс адамдары бір ғана жағдайда, 

қызылдардан жеңіліп қашқан ақ әскерлерінің ӛкілдері есебінде кӛрінетінін байқаймыз. Олар 

– елді тонап, қыз-келіншегін зорлап, алып қашып жҥрген азғын топ, олардың ӛмір туралы 

ойы, «философиясы» жоғарыда келтірілген ҥзінділерден танылады. Жалпы орысты айырып 

кӛрмеген, «қызылын», «ағын» айырмаған қазақтың ҧғымымен бәрін де «орыс» деп сӛйлейді. 

Бҧл – дәуір шындығына сай келеді. Мҧны кезінде Жҥсіпбектің дҧшпандары «ҧлтшылдық» 

деп, «Ақбілекті» - орысқа қарсы жазылған кітап деп бағалауға тырысты. Бҥгін романды оқи 

отырып, жазуда ондай жат ниет болмағанын, оның заман шындығын сол кездегі қазақ 

ортасының тҥсінік- танымына лайық суреттегенін кӛреміз.   

Сол кездегі заман шындығын ашық жазып, қазақ қыздарының тағдырына алаңдап, сол 

ауыр кезеңдегі тағдыр тәлкегіне ҧшыраған қазақ қызының жеңіп шығуы барлық қазақ 

қыздарына ҥлгі болды. Әрбір қазақ қызы оқып, сауатты болуға міндетті. Ескіліктің 

сарқыншағынан қҧтылып, жаңа қоғамда жаңаша ӛмір сҥру керектігін насихаттайды. Кҥні 

бҥгін де бҧл шығарма ӛз мәнін жоймаған.  

